
Atughi shi Alhou shikimithi eno akishe tsü ani. Ni sakipheu 

Rev. Dr. Phughoto Sema, Executive Secretary, WSBAK,  eno 

pa gholo mlaküqha akemi no I shou pülükibe qhino  I pelo 

WSBAK Hiyam lo Acting Youth Secretary lakhü lo ngo no 

Alhou kümlà shilu kepu do kivi tsüke shikimithi ani. 2022 mpe 

ye WSBAK no Platinum Jubilee pini akeu mpe ke ghenguno 

K. NIFATO CHISHI
ACTING SECRETARY
DEPARTMENT OF YOUTH MINISTRY

WSBAK lo Department küpüghü jeli ye kümghüve no Jubilee ghenguno aqo shi ito kepu shini 

ipi aqono pulo-küqhalu keu kiqi lono 2022 mpe loye Department of Youth Ministry (DoYM) 

ghi thosülo mpe nguno alau aküpüghü jeli kümghüsü ighi ani. Tishimu Lhothemi ghenguno 

akhoto küpüghüqo ye kughuchovemo no mla süsü ighilu ani. 

 Sümi Baptist Convention (SBC) no WSBAK pelo Biblica sasü peküqha no Sümi Tiqhelimi 
Bible (STB) mlalu penike puloza tsü keu kiqi lono 2022 mpe lo ghi ado akichiu lono Bible 

pekibide kümla ghenguno ado puwuove ghi mla süsü ighilu ani. Thowkha kümtsü kümsü eno 

kughu ake toi pekithilu aye STB ye ado kushuwo kumo lo ningu kümtsü u lo iloghive nani. 

 DoYM vechewo True Love Waits ithikutho tsü ighi akeu lo 2022 mpe lo ghi DoYM 

vechewo aküpüghü shi no Sumi Baptist Church Naga United lono WSBAK kukuhou kümtsü 

ghenguno TLW ithukutho küpüghü kuholu. Aküpüghü hipau lo lhothemi pano 300 shou ighilu 

eno pano 203 no TLW Pledge Card lulu. Tipau gholo Xelhozhe Baptist Akukuhou ghi TLW 

ithikutho küpüghü shi keu lo lhothemi pano 9 no TLW Pledge Card lulu. 

 WSBAK tsalaphi lo ake toi 2022 mpe lo DoYM Hiyam vechewo pekithitsü no Youth 
Ministry Pulpit Exchange küpüghü shilu. Aküpüghü hipau vechewo Youth Ministry lakhi no lakhi xuju kilelu eno Youth Ministry 

lakhi ye kiu kishi mlalu ani keno küsaje kilelu eno lakhi no lakhi lau no shikalu eno shikumtolu. Xujuve keu likhi kumo püzü aghi 

kemi kukuho no aveküsa kukuhoqo lau aküakini eno alaghi kütau vechewo xaqhe eno kuphu keu kumlà ghi shilu. 

 2022 mpe lo WSBAK no Platinum Jubilee pini akeu lo “Ghile Huni” ipi akimiji qhino aküpüghü sache keu lo DoYM 

vechewo “Project Harvest” küpüghü shino lhothemiqo pelo aghungu lo ghile likhi kumo no ashi lo ghi Alhou no ayeghi ghüma 

kivi pesü ni Sümi kümghatsü keu lo axabo, axathibo, eno ayezü jeli shosü no ghile hu püzü tileno ithulu keu pesü Alhou juküvü 

shini ipi no Youth ministry kümtsü no Community Garden eno Kitchen Garden shi ani. Aküpüghü hipau ye pisa ithulu keu pesü 

Alhou mlaveni keu likhi kumo püzü lhothemiqo pelo Alhou no ashi-aji kivi pesü kümgha tsü keu lo mla no chu masa keu shikumto 

akeu ke. Youth Ministry kutomo no Project Harvest küpüghü lo kutupo akeu ithulu no Alhou shikimithi ani eno Youth Pastorqo 

akishe tsü ani. 

 DoYM vechewo ampe atsütsü WSBAK tsalaphi lo süno aqhi lakhi ikhiphe püzü Lhothemi Bible Kiphi Qhi ipi no lhothemiqo 

pelo Alhou tsa kimiyelu peniye Alhou tsa phi eno tipau lo yekibide pesü küsaje ighi akeu lo 2022 mpe lo ghi WSBAK tsalaphi lo 

ake toi Aniqhi 1-30 kuto lo “Alhou Tsa Küka” ipi akimiji qhino WSBAK lo lhothemiqo lau atsapimi shighi (30) no alaghi jeli kütüta 

lono Alhou tsa pesü lhothemiqo lau küsajelu. Youtube lono Alhou tsa tsüpuwu keu lo atsala lo lhothemi 2000 ngo 3000 dolo eno 

khanilo ye tinguno akichiu no Alhou tsa inilu.  

 Ino N. Suhuto Chishi, Secretary, NBCCYD, no WSBAK lo Youth Secretary shi ake lono akükümsü kivi pesü ighi püzü ni 

Sümi no Aniqhi apinedo atüghiu lo Ani pini chekeu lo atsala lakhi ikhipe no “Ni Ghüna Shikimithe Tsala,” shini ipi no 2021 mpe 

lo WSBAK tsalaphi lo sü püzü aküpüghü hipau huthulu. Akümgha kumo shi 2021 mpe loye püsaküsü ghenguno aküpüghü hipau 

ye shimla kepu shive. Alhou shikimithi 2022 mpe lo ye WSBAK qholo Youth Ministry kutomono pütüta ghüna shikimithelu. Tipau 

gholo DSBC Youth Ministry, SBA Niuland Town Youth Ministry, eno SBA Chumukedima Youth Ministry pano küthü vechewo 

Dimapur District Headquarter, Niuland District Headquarter eno Chumukedima District Headquarter lo akimichi-a lakhikhi lo 

mithelu no WSBAK eno Sümi ju-aje kivi shitsü (Ajutho süpüa tsü ani).

NI GHÜNA SHIKIMITHE TSALA

 Hinguno alau akukuho xukuju, camping eno kutau 

küpüghü jeli vechewo lhothemiqo gholo mlasü ighilu ani. Ampe 

tüxa kuto lo Alhou ishi ningu sasü ighi tsüke Alhou shikimithi 

ani. I no pülü akeu no khashi mpe lo lhothemi kutomo no 

Jubilee kükümgha ighilu nani eno alhoküsa jeli no lhothemiqo 

tsüghape akeu lo Jubilee vechewo kuqhokiphe ithulu nani kepi 

aküpülü shi ani. Nongu kighini lo tamo no DoYM eno WSBAK 

lo lhothemiqo ghenguno inikhu tsü apenike qhüiniju eno 

shikimithi ani.

Hiye Ampeu no shi tsü ke; kiu toi jukivipu akümzapu kela! 
(Leshele 118: 23)

Alhou no WSBAK kümghatsü peniu! Alhou she!

NI GHÜNA SHIKIMITHE TSALA

Inoli & Ino Isaac Zhimomi, 1st Class Contractor, 
Thahekhu Village, no WSBAK lo Staff Quarter 

lakhi mla tsü eno quarter tipau pesü 
GILEAD-KI ipi  Amühaqhi 28, 2022 lono kuluva. 

WORLD ENVIRONMENT DAY (JUNE 05, 2022)
 WSBAK Hiyam lono akukuhou miqo pelo Amühaqhi 5 lo 

Environment Sunday pini piye keu lo akimiji ishi kusajelu.
“Paw Xülhe no Pulhoküsü Tuchoni Keu Zà Tsü Acheni”

(His Story Mandates For Creation Care)
“Ike AMPEU Alhou no timi hu sawo Eden lo akeu ghutu lo qhie, 

ti tuchomujo eno khepeni kehu.” - Bothubo 2:15
 Ningu ye niw tsalakipe küxü vechewo no Alhouw pulhoküsü 
süsholu kepu kutomo shikulupu ani: ayeghi müsáni keu eno 
khilhekului keu kimkheni keu. Alhou juküvü Paw pulhoküsü lo 
ithulu keu eno pulhoküsü püxüpe qhikeu vechewo akighiché shi 
Alhou mlá kulupu ani. Ningu no azümülhü ghenguno alomsü 
akeu vechewo no Alhou mtha kemi lau ghí nino pulhoküsü kimiye 
tucho akeu ye nino Alhou kimiye akeu lono qoipeghi anike pi 

pekiphe shepe shilu nani.
 Platinum Jubilee Küküptsa lono Environment Sunday loye 
WSBAK Kukuhou lo Lhothemiqo pelo Asübo shosü no Asubo je 
pesü Platinum Jubilee Sübo ipi kuni keu xakutha shilu keu toi 

Akukuhomi pelo hipau kiqi lono pekithi tsü penike pithi ani.
 Alhouw pulhoküsü pini keu lono ighono thonhei Alhou 
michelu penike akighini vechewo no atsala hipau ikhiluni nolo.



7WSBAK e-Bulletin 

Operation Salvage, rehabilitation 
Centre, Heningkunglwa Village 
Peren District, no Amühaqhi 07, 
2022 lo 19th Foundation Day 
ikhilukeu lo Ino Amughato Awomi, 
Skill Development Coordinator 
no aküpüghü hipau lo WSBAK 

züqhoshi sulu keu jutho.
Pano kimiji ye “Making the world 
free from the bondage of drugs 

and alcohol” ipi no kuholu.

WSBAK Platinum Jubilee Monolith Committee no aküküptsa 
atughiu shilu keu eno Monolith aqau xüju lu akeu jutho.

Pasapagha no Shikato Akukuho shipüsave keulo Akukuho aithe mlaluve keu 
eno khakiqi küpüghü shilu akeu jutho. Amühaqhi 26, 2022 lono khakiqhi kighini 

do lulu.

WSBAK Platinum Jubilee Choir Festival 
Aniqhi 22-23, 2022
Aniqhi 22 - Dimapur Sümi Baptist Church (DSBC)
Aniqhi 23 - Sümi Baptist Church Diphupar (SBCD)
 WSBAK Tsalaphi lo ake toi, DoCMM ye akimiji 
“Pa likhi shipili lo” (Leshe 150:6) ipi qhino Aniqhi 22 
& 23 lo WSBAK Platinum Jubilee Loji-lephe Tiqhitini  
(Choir Festival) ikhilu nike kuto ani. Aküpüghü hipau 
ghenguno Aniqhi 22 tsala lono Dimapur Sümi Baptist 
Church no sasü  t sü ani eno Aniqhi 23 tsala lono Sümi 
Baptist Church, Diphupar no sasü tsü ani.       
 Akukuhou khijehi no WSBAK no lotóshi Music 
Director süküsü shitsüno Choir tucho ani momu Ado 
hami ghenguno Akukuhou no Music Director I/C 
pekithino   akimchishi Choir tuchophe anikeno ighino 
aküpüghü hipau lo sülu penike kusü ani.  Hiye akukuxu 
kumo ikemu WSBAK ampe 75 Jubilee pini akeu je lono 

WSBAK lo akimchi Loji-lephe (Choir) kümtsü kumqo 
no Alhou je shipili, Paw timiqo kümghatsü eno alokivi 
küsaje nike püghü eno kuto ani. 
 Tighenguno, lotóshi Choir pighi akeu kukuhouqo 
no ighino aküpüghü hipau lo sülu penike khaqhitsü ani. 
WSBAK kukuhou kümtsü lo küpülümi khijehino ighino 
Loji-lephe tiqhitini (Choir Festival) lo ale iní nishi keno 
ighilu penike kusü ani. Aküpüghü kikithi ye ashe-azüshi 
kipthikile kepu shini. 
  Akukuhou khijehino Loji-lephe Tiqhitini (Choir 
Festival) küpüghü hipau lo nowu Loji-lephe puwuni keno, 
panongu no kiu avehupu shi aghini keno akukuhou no 
thokha amakho puluvetsü no amlo lipi mono tiqhitini 
hipau lo sülu penike qhüiniju eno pithi ani.
 Aküpüghü hipau ghenguno kümtsü kighini lo 
kümsülu tsülo.

HOJEVI KAPPO
SECRETARY
DEPARTMENT OF CHURCH MUSIC  MINISTRY

Contact us: 
www.wsbak.org, eswsbak@gmail.com, wsbakakuvuto@yahoo.com @wsbakconnect @seewsbak @glimpseofwsbak

Follow us at: 

PLATINUM JUBILEE DONATION

A/c Holder : WSBAK PlAtinum JuBilee

BAnk : South indiAn BAnK limited

A/c no. : 0686073000000221

IFSc : SiBl0000686

West Kameng  Mission Field, 

Arunachal Pradesh, no 2023 mpelo 

25th Silver Jubilee pini niye akeu 

lo Department of Mission and 

Evangelism (DoM&E) lo kihimpemi 

eno sponsoring body küqha no 

Amühaqhi 24-25, 2022 dolo 

West Kameng lo ampemiqo sasu 

aküküptsa shilu.

Toluvi GBA no DoME no Amühaqhi 

04, 2022 lo Dimapur Tokukujo lo 

akukuhou qo sasu mission vehu 

ghenguno aküpüghü shi keu lo 

alokivishi sasu tsü. 

Yetoho Ghami 

Baptist Akukuhou 

no Apu Tsala 

Ikhilu keulo Ino 

Joshua Sümi, 

Secretary PPD 

no aküpüghü lo 

atsapiu shilu.

AGIZÜLO KÜPÜGHÜ

02.07.2022  Nighüna Shikimithe  Tsalà (DoYM)
11-12.07.2022  Pastors Symposium
22-23.07.2022  WSBAK Choir Festival
01-07.08.2022 Clean Election Movement Kütshükime Kighini 
 (WSBAK)
14.08.2022 WSBAK Tsalà
21.08.2022 Kichi-iti kümlá Hoho (Inaqhe)


